
						З пляцоўкі Вікікрыніцы

					

					


					
					
					Гэта старонка не была вычытаная
«Як хто душу тваю рване —

Аб мове скажа: „кінь яе,

Дам лепшую табе ў замену“ —

Выходзь ты, варта, на арэну!»

«Гэй, варта, стой у зброях ў полі!

Ваюй за праўду і за волю!

Да новаго жыцьця заві

Усіх сыноў сваей зямлі!».

Беларуская зямля.






Сыноў гукае, кліча сход

Маць — Беларуская зямля:

«Устань, пакрыўджаны народ

«Ідзі на родныя паля!

«Лугі акопамі прарыты,

«Людзкімі трупамі пакрыты

«Усюды горы-курганы;

«Лясы крыжоў гусьцей, гусьцей…

«Крычаць-галосюць груганы

«На грудах куляў і касьцей».

Зямля гаворыць, бы жывая:

«Да працы, шчырыя ратаі!

«Пара і сеяць і араць.

«У ціхамірнай працы жыць,

«У сярпы мячы перэкаваць,

«Балючы раны загаіць!

«Пара адбудаваць руіны

«Па акрываўленай краіне.

«Гэй, Лях і Рос, тут ваш прымус

«Ні можэ істнаваць ні дня:

«Тут гаспадарыць Беларус, —

«Тут Беларуская зямля!».

Пераключыць абмежаваную шырыню зместу







